
Julle mag maar 
Susan Roos van Rayton:
Baie dankie vir my Bronnie wat ek elke maand per e-pos ontvang. 
Ek geniet die artikels baie en waardeer al die navorsing wat julle 
doen oor geskiedenis in ons omgewing. Dit is baie interessante leesstof.
Die uitleg is puik, julle mag maar.

Waar begin die Bronberg? 
Ria Dreyer van Pretoria:
Ons geniet Die Bronberger so baie. Al die inligting, geskiedenis, brokkies 
nuus en artikels is baie interessant. Ons lees dit van voor tot agter. 
Is dit moontlik dat julle ’n kaart van die Bronberg-gebied in die tydskrif 
kan plaas? Ons sal graag wil weet waar is plekke soos Zwavelpoort, Tier-
poort, Welbekend, Boschkop, Bashewa en al die ander dele.   
En kan julle ’n stukkie skryf waar die Bronberg begin en eindig en die 
name van die dele en koppe van die berg. Ek het al gehoor van Renoster-
kop, blykbaar waar die berg begin in Lynnwood. 
Sal dit baie waardeer. Dankie vir ’n uitstaande tydskrif. 
Ons het al in die verlede artikels oor die geskiedenis van die Bronberg gedoen. 
Lyk my dit is weer tyd – kyk op bl 25. Dit is ’n bietjie moeilik om genoeg ruimte 
aan ’n leesbare kaart van die hele gebied af te staan. Die gebiede wat jy noem 
is uit met Garstfonteinweg-verlenging en Lynnwoodweg-verlenging. – Red 

Ontdek Bronnie uit 2015 
Suzette Dannhauser van Pretoria:
’n Vriend moes na 1Mil toe gaan en ek is saam vir ingeval 
hy nie kon bestuur wanneer hy terugkom nie. So sit ek en 
wag en wag en wag en skielik val my oog op ’n hele pak 
nuwe tydskrifte. 
Ek krap rond en kry daar ’n splinternuwe Bronnie van Ok-
tober 2015! Glad nie eens in geblaai nie. En ek vat dit 
dadelik en begin lees. Hier kom ek af op die artikel, ‘Voor-
trekkers, generaals en presidente was vrymesselaars’.
Ek was geskok, want ons ou garde het mos net die beste 
van alles in geskiedenis desjare op skool geleer! My 
skoondogter het een dag met so ’n storie gekom en ek 
het haar baie mooi laat verstaan dis twak en as my ou pa dít moet hoor, 
draai hy in sy graf om!
En sowaar, ek was nog besig om te lees toe kom my ou vriend en sê hy is 
klaar en ons kan maar ry. Dit was die naaste wat ek was om die tydskrif te 
gaps, maar my rede het oorgeneem! Ek was nog altyd mal oor geskiede-
nis en oor feitelike stories / artikels en dit het julle nog altyd gebring. 
Brief verkort. ‘Voortrekkers, generaals en presidente was vrymesselaars’ is die 
heel gewildste toeka-storie op Die Bronberger se webtuiste, 
www.bronberger.co.za, en kan regs bo in die Gewild-afdeling gelees word. 
– Red 

Pragtige voorblad 
Riana Lombaard van Ballito:
Die Bronberger se Oktober-uitgawe: Baie dankie [vir my elektroniese 
Bronnie]! Hierdie langnek, lang wimpers (“to die for”) kameelperd wat so 
van bo-af kyk, is pragtig! Ek gaan bladsy vir bladsy geniet. 

Goeie opleiding 
Lilo Weideman van Napier:
Baie dankie, ek geniet die elektroniese uitgawe elke maand hier in die 
Weskaap terdeë.

Siende dat daar alreeds sommige Afrikaanse koerante is wat binnekort digitaal 
gaan wees, het ek goeie opleiding gehad deur die elektroniese weergawe van 
Die Bronberger nou al twee jaar te kon ontvang.
Nogmaals dankie.

Soek Afrikaanse advertensies 
Stephan Oberholzer van Zwavelpoort:
Baie dankie vir Die Bronberger en die interessante artikels. 
Baie van die advertensies is net in Engels. Dalk kan julle die mense versoek om 
dit ten minste in Afrikaans ook te plaas. Ek wil nie vir julle sê wat om te doen 
nie, en is dit net ’n voorstel.
Met groot waardering vir wat julle doen.
Brief verkort. – Red 

Groot waardering 
Louise Smit van die Moot:
Veels geluk met Die Bronberger se 22ste verjaarsdag. Baie dankie vir die 
pragtige uitgawe van September met die nuwe lewe op die voorblad. Dankie 
vir toeka se stories uit 22 jare en ons mense wat diep spore getrap het in die 
samelewing. 
Ook vir die interessante artikel en brokkies oor 22 jaar wat ingedeel was oor 
maande. Ek het dit so geniet om deel te hê daaraan – tot ou Moes wat ’n hele 
fabriek met sopies vernietig het. Wat ’n groot jammerte.
Dankie vir die pragtige uitgawe van Oktober. Ai die dae . . . lankalse verlang-
goed. Nostalgie van my grootwordjare: Sjoukys en grouseries, niekerbols, 
stringe drop en vele meer. Gerhard bring ons grootwordtye so duidelik na vore. 
Soete herinnering.
Vandag staan ’n mens verstom teenoor die tegnologie. Kinders van vandag ken 
nie van sjoukys en niekerbols nie, maar selfone en soveel meer.
Ek sien uit na die nuwe maand se Bronnie. Baie sterkte aan die redaksie wat 
deur moeilike tye steeds sorg dat ons Bronnie elke maand getrou op sy tyd is. 
Groot waardering daarvoor.
Ek hou van my gedrukte weergawe wat ons elke maand in Pretoria-oos gaan 
kollekteer.

Soeke na familie
Manfred Brandt van Pretoria:
‘Naald in ’n hooimied’ in Die Bronberger se Oktober-uitgawe: Ek lees met be-
langstelling oor die arme Marco Nel wat familie soek. Die beste begin is by die 
genealogiese argief by die Voortrekkermonument. 

Jakarandatyd het Cullinan in pers ge-
tooi en Laurika van der Linde het dié 
pers pad-tonnel voor die lens gekry

Ons voorblad

Om jou Bronnie maandeliks elektronies te kry, stuur die versoek met jou naam en van en die 
omgewing waar jy woon na info@bronberger.co.za. Stuur ’n dergelike versoek per WhatsApp 
na 083-959-1016 om die elektroniese uitgawe op WhatsApp te ontvang. Dit is gratis.

In jou hande hou jy weereens ’n Bronnie wat wys hoe die ge-
meenskap saamstaan om diegene wat deur rampe getref 
word, te hulp te snel.
In ‘Wegholbrande saai verwoesting’ in Die Bronberger se Ok
tober-uitgawe het ons berig dat verwoestende brande ’n groot 
deel van die gebied in puin gelê het. In dié uitgawe skryf Keith 
en Des van Lingen van Bashewa op bl 6 hoe die gemeenskap 
hulle bygestaan het toe hulle grasdakhuis op 27 September 
afgebrand het. 
Keith het aan Die Bronberger gesê: “Ek is 68 jaar oud en ons 
het alles verloor plus van ons diere. Maar ons het baie nuwe 
vriende gekry deur die ondervinding. Mense het letterlik klere 
uit hulle kaste gehaal en vir ons gegee en ander mense, wat 
ons nie geken het nie, het byvoorbeeld R5 000 vir ons gegee. 
Die gemeenskap wat die Bronnie dien is vol van die beste 
mense op die aarde.”
In nog ’n storie van verlies en hulp vertel ons op bl 16 dat vee- 
diewe op Marlize de Witt se jong boerbokkudde toegeslaan 
het. ’n Ram, 16 ooie en drie lammers is gesteel. Drie ander 
lammers van skaars ’n week oud is keelaf gesny.
Boere van reg oor die land het hulle harte teenoor Marlize 
oopgemaak. Wickus van Staden van Mellontikos Kalahari 
Red-stoetboerdery buite Cullinan het ’n stuk grond in dié 
omgewing, waar Marlize haar nuwe kudde veilig kan ophou, 
vir haar aangebied.
Ons vertel ook op bl 27 hoe Kuma, ’n hondjie met misvormde 
bene wat verlate gevind is, deur Wet Nose Diereskuiling ge
help is. Kuma se beentjies het abnormaal ontwikkel omdat sy 
in ’n klein ruimte, waar sy nie kon rondbeweeg nie, ingeperk 
was en erg ondervoed was. Kuma het ’n operasie kry om haar 
beentjie reguit te maak en sy het in Oktober ’n tuiste vol liefde 
gevind.
In ’n hart-vir-bome storie op bl 14 vertel ons hoe ’n individu 
planne gemaak het om nuwe inheemse bome langs Lynn
woodweg, waar die koorsbome verlede jaar afgekap is om 
plek te maak vir padverbreding, aan te plant. 
“Ek het met ontnugtering gekyk hoe hulle die een boom ná 
die volgende afsny. Ek sou later by die stadsraad hoor dis byna 
270 bome in fase een alleen wat afgekap is,” sê Werner Bont
huys, wat ’n kunsateljee in die omgewing bedryf.
Werner het ’n borg gekry, samesprekings met Stad Tshwane 
gevoer en die wiele aan die rol gesit sodat witpeer- en Van-
wykshoutbome binnekort langs ’n deel van Lynnwoodweg 
wat reeds voltooi is, aangeplant kan word. 
Ons is trots daarop om só ’n gemeenskap se spreekbuis te 
wees. Hou aan om julle mooi stories vir ons te vertel. Ons deel 
dit graag.

Gemeenskap
tot die redding

kommentaar

Die Bronnie van 
Oktober 2015

Na bladsy 6

Daar by die biblioteek is omtrent 15 000 naslaanboeke waar hy seker 
iets sal vind. Daar is ook opgeleide mense wat met die rekenaars help 
en ook help om persone te vind. Die geslagsregisters is byvoorbeeld vir 
soektogte op rekenaars. 
Ek het vir jare navorsing oor die Uys-familie (onder andere ook Nel-fam-
ilie) gedoen en voorouer-stambome tot by die stamvaders gebou. 
Volkekundig is dit super interessant. By die Voortrekkermonument het ek 
baie hulp gekry.

Dankie vir al die hulp 
Keith en Des van Lingen van Bashewa:
Op Vrydagmiddag, 27 September het ’n heerlike lentemiddag binne ’n 
kort tydperk in ’n aardse hel en nagmerrie ontaard. 

Ons is woonagtig vir bykans 
16 jaar in ’n grasdakhuis op ’n 
kleinhoewe te Bashewa. Dit 
was ons hawe, ons “happy 
place” teen al die soet en suur 
van die lewe. Ons het die 
kleinhoewe met baie geduld, 
tyd en bloedsweet bewoon en bewerk. Ons 
diere en erf was ons lushof van trots. 
Daar was in die verte ’n klein vuur . . . niks 
om oor te bekommer of angstig te raak nie. 
Die wind het vreeslik sterk begin waai en 
ons het die gekners van vuur en hout in die 
woud naby ons huis gehoor. 
In ’n breukdeel van ’n sekonde het die 
vlamme ongeveer 60 meter ver gespring. 
Die vlamme het onbeheersd van die gras-
dak af groter en groter geraak en daar was 
die magtelose wete dat ons niks hier gaan 
kan wegneem nie. 
Aardse engele van oraloor bring water-
karre en kom help. Ons moes staan en 
toekyk hoe doodgewone items soos ’n kam, tandeborsel en deodorant 
in puin gelê word tot niks nie. Slegs ’n hopie as. Ons “memories’, pa en ma 
se trousertifikaat, foto’s, persoonlike dokumente en Bybels – net ’n hopie 
as van die kas waarin dit veilig bewaar was. Ons kry nou nog rillende 
oomblikke van die geluid van die vuur en hout se gekraak met hemelhoë 
vlamme. 
Die verlatenheid wat ’n mens ervaar om te besef jy het niks oor nie, laat ’n 
mens naak voel. Sonder dat ’n woord gerep word, daag die gemeenskap 
op en beveg die brand en ondersteun ons met geskenke in die vorm van 
kos, finansies en noodsaaklikhede – met onvoorwaardelike liefde van 
omgeemense – en so word daar by ons ingehak en kan ons net fokus op 
die volgende tree, want om te vêr te dink . . . Die gemeenskap maak so ’n 
mens se onsekerheid en bang wees, verdraaglik.
Ons wil uit ons harte uit net ’n opregte dankie vir julle elkeen sê, vir al julle 
liefde, ondersteuning en onvoorwaardelike omgee. Julle sal nie weet wat 
die impak werklik op ons lewens was nie, ook aan Piet en Tina van der 
Merwe, die plaaslike GPF ’n groot dankie vir julle bystand en die reëlings 
wat julle getref het om geskenke van die gemeenskap by ons uit te kry. 
Ons hartewens vir julle is dat die Here julle elkeen ryklik sal seën. Die ge-
meenskap wat die Bronnie dien is vol van die beste mense op die aarde. 
Ook aan julle baie dankie vir ’n wonderlike tydskrif.

Stel julle belang? 
Dr John Baker van Pretoria:
Geluk met alles wat julle tot nou toe bereik het – 22 jaar is BAIE goed. Ek is 
trots op julle.
Stel julle belang in kort stories? Ek het ’n hele paar uit my dae van wets-
toepassing in natuurbewaring Transvaal wat van die lesers dalk sal geniet.
Indien julle belangstel kan ek een vir julle stuur om te oorweeg. Ek skryf 
nie die stories vir finansiële gewin nie, maar omdat hulle die beginsels 
van natuurbewaring uitbeeld.
Ons het dr John laat weet dat ons redaksionele ruimte redelik beperk is en dat 
stories wat ‘tydloos’ is, baie keer oorstaan sodat ons stories wat aan ’n datum 
gekoppel is, kan gebruik. Lesers kan gerus bydraes aan die Bronnie stuur en 
ons kan dit op lêer hou vir moontlike toekomstige plasing. – Red 

Hulp en brandweer op die toneel

Die Van Lingen-gesin se 
verwoeste huis



8 Die/The Bronberger November 2024 9www.bronberger.co.za

aktueel

Vlieginstrukteur, die 49-jarige 
Stephan le Roux, en leer-
lingvlieënier, die 27-jarige 

Lourens van Niekerk, is op 1 No
vember dood toe hulle ligte vlieg-
tuig kragdrade op ’n wildsplaas 
buite Cullinan getref het en aan 
die brand geslaan het.
Lourens het onlangs sy vlieëniers
lisensie ontvang en was besig met 
nagvluggradering saam met Step
han. Die vliegtuig het ongeveer 
6.30 nm by Rhino Park-vliegveld 
langs die R515 opgestyg en op die 

terugvlug vanaf Emalahleni tot by 
Wonderboom-lughawe het hulle 
vermoedelik enjinprobleme on
dervind.

Noodlottig
Sersant Connie Moganedi, woord
voerder van die Cullinan-polisie
stasie, het berig dat die Cullinan 
SAPD-lede daardie Vrydagnag na 
die noodlottige ongeluk uitgeroep 
is. Met hulle aankoms het hulle ’n 
vliegtuig gevind wat in vlamme 
gehul was en die vlieginstrukteur 

en leerlingvlieënier is op die toneel 
dood verklaar.
Connie het bevestig dat dié twee 
in die Boschkop-gebied met ’n op
leidingsoefening opgestyg het en 
na bewering probleme ondervind 
het. Hulle het in die kragdrade 
vasgevlieg toe hulle probeer het 
om ’n noodlanding te doen.
Die Cullinan-gemeenskappoli
siëringsforum (GPF) het berig dat 
die ligte vliegtuig die kragdrade 
net voor 8 nm getref het. 
Gregory Critchley, bedryfshoof 

van die lugvaartreddingskoördine
ringsentrum, het gesê dat die lug-
verkeerbeheersentrum by Won-

derboom-lughawe dié koördine
ringsentrum geaktiveer het ná die 
vliegtuig nie soos verwag is, Vry
dagaand by die lughawe geland 
het nie. Die gekombineerde soek- 
en-reddingspanne het die wrak 
teen ongeveer 8.40 nm gevind.
Karin Yssel, voorsitter van die Culli-
nan-GPF, het die reddingspanne, 
GPF-lede en gemeenskap-in-blou 
patrolleerders vir hulle vinnige op-
trede bedank, asook Eskom wat 
dadelik tegnici uitgestuur het om 
die toneel vir die reddingswerkers 
te beveilig.
Die reddingspanne wat na die 
vliegtuig se laaste bekende ligging 
uitgestuur is, het paramedici van 
Netcare911, die Tshwane-nood-
dienste, die polisie se soek-en-
reddingseenheid, die polisie se 
rampbestuureenheid, die Gau

teng-nooddiens se 
spesiale operasionele 
reddingspan en die 
Cullinan-nooddienste 
ingesluit.
Die vliegongeluk het ’n 
wye kragonderbreking 
op Vrydagnag 1 No-
vember in die groter 
Cullinan-gebied ver
oorsaak. Amanda Qithi, 
woordvoerder van 
Eskom Gauteng, het 
gesê dat die kragon-

derbreking klante van Cullinan en 
Roodeplaat tot by Valtaki geraak 
het.
“Voorsiening is om 23:22 deur 
terugvoeding herstel, wat beteken 
dat ons elektrisiteit aan die gebie-
de verskaf het vanaf alternatiewe 
bronne wat nie deur die ongeluk 
geraak is nie,” het Amanda gesê.

Stephan
Vlieginstrukteur Stephan le Roux 
was die eienaar van Le Roux Cool-
ing & Electrical en was ’n bekende 
persoonlikheid in die Hartbees
poort- en Brits-omgewing. Vlieg 
was sy passie en dit was wat hy die 
graagste wou doen, het sy vrou, 
Aniske, gesê.
Hy het sy kommersiële lisensie 
in 2004 gekry en het in 2023 ’n 
instrukteur geword. Stephan laat 

sy vrou, Aniske, sy seun Joël en 
stiefdogter Lizelle agter.

Lourens
Leerlingvlieënier Lourens van 
Niekerk het sy graad in elektronie
se ingenieurswese in 2018 voltooi 
en was ’n talentvolle klavierspeler. 
Sy pa, Neels van Niekerk, het gesê 
dat Lourens in Texas in Amerika 
wou gaan werk, maar dat dié plan 
nie uitgewerk het nie en dat hy by 
sy pa in die familie-onderneming 
aangesluit het.

Neels het gesê dat Lourens nog 
altyd wou vlieg. 
Hy het eers ’n mikroligte vliegtuig 
gekoop en sy lisensie gekry en 
het daarna na vastevlerkvliegtuie 
oorgegaan. 
Hy was van plan om sy kommer
siële vlieënierslisensie hierna te 
doen. Lourens laat sy pa, Neels, en 
sy suster Nerina agter.
Die polisie en die Burgerlugvaart
owerheid se ondersoekafdeling 
doen ’n amptelike ondersoek oor 
die ongeluk.

aktueel

Vlieginstrukteur en leerlingvlieënier sterf toe  vliegtuig kragdrade naby Cullinan tref

Die ongelukstoneel met die uitge-
brande vliegtuigwrak   Foto: SAPD

Stephan le Roux
Foto: Verskaf

Lourens van Niekerk
Foto: Verskaf





Twintig honde is die tweede 
laaste naweek in Oktober ge-
konfiskeer en vier mense in 

hegtenis geneem op Yzervarkfon-
tein in die Welbekend-gebied teen 
die Gauteng en Mpumalanga- 
grens.
In ’n verwante operasie in Mpuma-
langa is ongeveer 70 honde ge-
konfiskeer en verskeie verdagtes 
aangehou. Dié suksesvolle opera
sie is uitgevoer ná klagtes van 
grondeienaars dat daar onwettig 
op hulle eiendom gejag word.
Polisiewoordvoerder, adjudant-
offisier Johan van Dyk, sê dat hy 
met die bevelvoerder by die Wel-
bekend-polisiestasie, kolonel Cron-
jé, gepraat het en dat hy bevestig 
het dat vier mense vir betreding 
in hegtenis geneem is, aangekla 
is en dat ’n boete uitgereik is. Die 
20 honde is aan die Tshwane Die
rebeskermingsvereniging (DBV) 
oorhandig.

“As jy hom nie fisies vang dat hy 
onwettig jag nie, dan aanvaar die 
howe nie die klagte nie en word 
die saak nie op die rol geplaas nie,” 
sê Johan. 
Agri SA sê dat boere goed ingelig 
moet wees en versigtig moet op-
tree waar daar onwettig met hon-
de op hulle grond gejag word. 
Daar was al verskeie onaangename 
ervarings vir boere met hierdie be-
treders, wat meestal goed ingelig 
is oor hulle regte en regskwessies, 
en dit tot hulle volle voordeel ge-
bruik.
Agri SA haal ’n NDBV-verslag van 
2002 aan waarin Sian Hall, ’n aka-
demikus wat tradisionele jaghonde 
oor 10 jaar bestudeer het, bevind 
dat ’n groot persentasie honde wat 
vir jagdoeleindes gebruik word, 
in ’n buitegewone swak kondisie 
is: ondervoed, onversorgd en met 
wurms en bosluise besmet.
Dr Gerhard Verdoorn van Griffon, 

het dit vroeër bevestig. “Hierdie 
honde word doelbewus uitgehon
ger om te verseker dat hulle meer 
wreedaardig is wanneer daar gejag 
word.”
Sommige natuurbewaringsordon-
nansies laat boere toe om honde 
te skiet, maar die SAPD beskou dit 
as ’n risiko. Hoewel grondeienaars 
die reg het om te skiet ter selfver
dediging en om hulle eiendom te 
beskerm, is daar baie gevolge wat 
die boer se lewe kan versuur. Die 
SAPD beveel aan dat jaghonde, 
waar moontlik, gevang moet word 
en aan die DBV oorhandig moet 
word.
Agri SA sê daar word aanbeveel 
dat vee- of wildboere wat verliese 
weens honde ly, ’n klag van betre

ding ingevolge die Betredingswet 
en ’n klag van wreedheid teenoor 
diere ingevolge die Wet op Diere-
beskerming indien. 
Klagtes ingevolge die Omheining-, 
Veediefstal- of die Wilddiefstalwet, 
natuurbewaringsordonnansie en 
munisipale ordonnansies kan inge-
dien word. ’n Eis vir vergoeding, 
waar die eienaars van die honde 
bekend is, kan ook ingedien word.
Grondeienaars moet hulle plaaslike 
plaaswagstelsel laat weet wanneer 
verdagtes op die plaas gesien 
word. Die onwettige jagters werk 
gewoonlik in groepe van ten min-
ste vier, sê Agri SA, en dit is nie wys 
om hulle alleen te konfronteer nie. 
Hulle is glo gewoonlik arrogant, 
aggressief en swaar gewapen.

What causes breast
cancer?
All cancers are caused by normal 
cells changing over time. The main 
factors that increase the risk of 
breast cancer are being an older 
woman. Rates begin to increase 
at 40 and are highest in women 
around 70. While men can get 
breast cancer, it’s much more com-
mon in women.

Race and ethnicity also play a role 
while white women are more likely 
to develop breast cancer, African 
women have a higher mortality 
rate. Family history is important 
too; if you mother or sister had 
breast cancer, your chances are 
much higher. Previous breast can-
cer and certain non-cancerous 
breast conditions, like atypical 
ductal hyperplasia (ADH), also raise 
your risk.

Lifestyle choices, like being over-

weight, smoking, eating a lot of 
fatty foods, drinking alcohol and 
not exercising, can also contribute 
to breast cancer risk. Hormones are 
another key factor. If you started 
your period early, had menopause 
late or had your first child after 35, 
your risk is higher. Having dense 
breast tissue or using hormone re-
placement therapy (HRT) can also 
increase risk, though the extent 
varies. On the positive side, breast-
feeding helps lower the chances of 
developing breast cancer.

Why is breast cancer 
screening so important?
Breast cancer is incredibly com-
mon. Approximately 12% of 
women will be diagnosed with 
breast cancer at some point during 
their lifetime. This translates to 
about 1 in 8 women being diag-
nosed by age 85.

Here is why: Looking at 2020 statis-

tics, 2.3 million new breast cancer 
cases were diagnosed globally and 
15 491 new cases in South Africa 
(as reported by the IACR - Interna-
tional Association of Cancer Re
gistries). It is also a leading cause 
of cancer-related deaths among 
women worldwide, with around 
685 000 deaths globally in 2020. 
This includes patients of African, 
European, and mixed ancestry, 
and breast cancer now accounts 
for around 25% (15-30%) of all can-
cers in women in South Africa.

Who should be screened 
for breast cancer?
A good recommendation is that 
women should, starting at age 40, 
do regular mammogram screen-
ings every one to two years. 
Women with higher risk factors, 
such as a history of prior biopsies 
showing atypical changes, a strong 
family history of breast cancer, or 
dense breast tissue, should con-

sider earlier screening, and then 
definitely do screening every year. 

When should women 
stop with mammograms?
There is also controversy surround-
ing when to stop mammograms 
as women age. Many cancers in 
women over 80 are slow-growing 
and they are less likely to die from 
breast cancer compared to other 
causes, such as heart disease or 
stroke. The general recommen-
dation is to stop screening at 74, 
while most specialists suggest 
continuing screening until a 
woman’s life expectancy is 
less than five to seven years. In 
practice, this decision should be 
individualised. 
For example, if I have a healthy 
80-year-old patient with no sig
nificant health problems, I will 
continue mammogram screening 
but will explain the controversies 
to her.

More about breast cancer
In this third article of the series, we asked dr Herman Fourie, specialist cancer-screening radiologist and owner of 
Breast-and-Bone Radiology in Pretoria, a few important questions regarding breast cancer screening.

Dit het aan die lig gekom dat daar ’n 
Tygie op dié bekende foto van 

Springbok rugby-kaptein, Siya Kolisi, en 
die swem-ster, Olimpiese goue medalje- 
wenner, Tatjana Smith, is.
Fourie Parreira van Laerskool Tygerpoort 

op Shere het saam met die Springbokke 
uitgedraf toe Suid-Afrika op 31 Augus-
tus teen Nieu-Seeland gespeel het.
Tatjana is in November verlede jaar met 
Joel Smith getroud, wat Siya se vrou, 
Rachel, se broer is.

Tatjana Smith, Siya Kolisi 
en Fourie Parreira van Laer-
skool Tygerpoort
Foto: Anton Geyser Sports Images

Tygie tussen die sterre

Dié argieffoto van 
jaghonde in die veld 
is bloot ter illustrasie
Foto: SAPD

aktueel

Onwettige jagters met honde teiken gebiedOnwettige jagters met honde teiken gebied

kan ’n mens die rede vir sy Engelse 
naam, ‘tree wisteria’, duidelik sien. 
Skakerings van pers blomme hang 
in trosse blomtakkies, wat tot 
30 cm lank kan word. Ná die blom-
tyd vorm daar papieragtige bruin 
saadpeule.
Vanwykshout se Latynse naam, 
Bolusanthus speciosus, verwys ook 
na sy blomme. ‘Speciosus’ beteken 

‘skouspelagtig’. Die boom is na 
Harry Bolus (1834 tot 1911), ’n 
Suid-Afrikaanse botanikus en stig-
ter van die Kaapstadse Bolus Her-
barium, vernoem.
Dié is ’n klein tot medium-grootte 
boom wat so agt meter hoog en 
vier tot ses meter wyd kan word. 
Hy is bladwisselende met hangen-
de takke, maar is slegs vir ’n baie 

kort rukkie in die laatwinter sonder 
blare voor nuwe blare in die lente 
uitgestoot word. Goeie nuus is dat 
sy wortelstelsel nie skade aanrig 
nie.

Witpeer
Die witpeer, Apodytes dimidiate, 
kan tot 25 meter hoog word in 
woude, maar is baie kleiner as hy 
in die oopte groei, gewoonlik vier 
tot ses meter hoog. Op ongunstige 
plekke, soos sandduine, word hy ’n 
krom klein struikie van ongeveer 
een meter hoog. 
Sy stam is gewoonlik lank en reguit 
en die kroon is netjies en gerond. 
Die blare is leeragtig en die boom 
dra van September tot April geu
rige wit blommetjies. Insekte word 
deur dié soet geur gelok, wat op 
hulle beurt weer insekvretende 
voëls lok. Vrugtevreters geniet die 
swart vrug met sy kenmerkende 

rooi aanhegsel, wat van Desem-
ber tot Junie aan die boom gedra 
word.
Sy wortelstelsel is nie baie aggres
sief nie, so hy kan maklik langs ’n 
teerpad aangeplant word. Die wit-
peer reageer goed op snoei en 
kan ’n uitstekende windskerm of 
heiningplant wees.

Kragtige boodskap aan misdadigers

Lynnwoodweg kry nagenoeg 
300 nuwe inheemse bome 
danksy ’n vergroeningsprojek 

wat Werner Bonthuys van stapel 
gestuur het.
In ‘Koorsbome sneuwel voor pad-
verbreding’ in Die Bronberger se 
November 2023 uitgawe het ons 
berig dat inwoners ontstoke is oor 
die pragtige laning koorsbome wat 
wortel en tak in Lynnwoodweg, 
Die Wilgers uitgehaal is.
Pieter van Heerden, raadslid vir 
wyk 46, het gesê daar was baie na-

vrae van die publiek oor die verwy
dering van die bome. Dit is deel 
van Lynnwoodweg se verbreding 
tussen January Masilela en Simon 
Vermootenweg om nuwe bane vir 
die A Re Yeng-busdiens te maak 
en skakel in by ’n groter projek van 
R124-miljoen. Bane vir busse word 
regoor die stad aangebring om 
werkers wat in verafgeleë gebiede 
bly, makliker na gebiede waar hul
le werk te bring. 
Burgemeesterskomiteelid vir paaie 
en vervoer, Katlego Mathebe, het 
op 23 Oktober 2023 ’n sooispit-
seremonie gelei vir die opgrade
ring en verbreding van Lynnwood-
weg tussen January Masilela en 
Simon Vermootenweg. 
Werner, wat Bont Huijs-kunsateljee 
’n paar maande voor dié boomslo
ping by Ridge Square op Lynn
woodweg oopgemaak het, was 
een van die mense wat geskok was 
deur die verlies van die bome.
“Ek het met ontnugtering gekyk 
hoe hulle die een boom ná die vol-
gende afsny. Ek sou later by die 
stadsraad hoor dis byna 270 bome 
in fase een alleen wat afgekap is,” 
sê Werner.
“Terselfdertyd het Lexus, die mo
torgroep, die gebou waarin die 
kunsateljee geleë is, aangeskaf 
vir hulle nuwe Pretoria vlagskip. 

Ek het ’n voorlegging aan Lexus 
gemaak, ná samesprekings met 
Stad Tshwane, om 287 bome te 
koop om langs ’n deel van Lynn
woodweg, wat reeds voltooi is, 
aan te plant. Hulle het ewe maklik 
ingestem,” sê Werner.
Werner sê dat hy al ’n hele ruk met 
omgewingsinisiatiewe speel, maar 
dat die Lynnwoodweg-vergroe
ningsprojek sy eerste groot projek 
is. In die eerste fase van dié ver-
groeningsprojek word 170 wit
peerbome en 60 Vanwykshout-
bome vanaf Lynnwood Lane tot by 
Solomon Mahlangurylaan langs 
Lynnwoodweg geplant.

Vanwykshout
Vanwykshout word as die inheem
se antwoord op die Jakaranda be-
skou. Wanneer dié boom blom 

ons omgewing

Die witpeer   Foto: CJM Tree Growers

Werner Bonthuys   Foto: Verskaf

Twee vermeende rowers het 
hulle rieme styfgeloop toe hulle 

Duann Coetzer en Eliezer Niyikira-
nuka se selfone probeer steel het.
Die mans het Duann en Eliezer met 
messe gedreig toe hulle op 2 No-
vember na woonstelle in Die Wil-
gers geloop het. Volgens Aris Ruy-
ter van Alpha Security Forum het 
die twee geweier om hulle besit-
ting te oorhandig en het terug-
baklei. 
Eenheid Romeo 11 van 
Quattro het gesien wat ge
beur en het die vermeende 
rowers gejaag tot hulle by 
die ingang na Hoërskool 
Die Wilgers gevang is. 
Lede van verskeie sekuri
teitsmaatskappy het opge-
daag, die verdagtes deur
soek en aangehou tot die 
polisie opgedaag het. 
Items wat in die mans se 
besit gevind is, is aan die 
polisie oorhandig.
Dit is bevestig dat die ver-
dagtes skoolkinders in Ou
landslooppark aangeval en 
beroof het. Een verdagte 
is positief uitgeken deur 
twee slagoffers wat op 
1 November aangeval en 
beroof is.
Die verdagtes is in hegte-
nis geneem en na die 
Garsfontein-polisiestasie 
geneem.
Duann en Eliezer se bese
rings is op die toneel be-
handel en hulle is hospitaal 
toe geneem vir tetanus-
inspuitings. Aris het gesê 
dat dié twee se braafheid 
’n kragtige boodskap aan 
misdadigers in die gebied 
stuur – hulle optrede sal 
nie geduld word nie.

Die brawe Duann Coetzer en Eliezer 
Niyikiranuka   Foto’s: Verskaf – Aris Ruyter

Die verdagtes is voor die hoërskool 
vasgekeer

Die verdagtes is deursoek

Vanwykshout in 
blom by die Pre
toriase Nasio-
nale Botaniese 
Tuine 
Foto: David Becking

Die klein Vanwyks
hout-boompies 
wat aangeplant 
gaan word
Foto: Verskaf

ons omgewing

Die klein 
witpeer-
boompies   
Foto: Verskaf

Vergroeningsprojek gee Lynnwoodweg  byna 300 nuwe inheemse bomeVergroeningsprojek gee Lynnwoodweg  byna 300 nuwe inheemse bome

brokkies/snippets

Die Nickel Kersmark word 
van 27 November tot 
8 Desember, daagliks van 
9 vm tot 5 nm by Kungwi
ni Welsynsorganisasie 
(KWO) op plot 214, Lynn
woodweg-verlenging 
(Grahamweg), Zwavel-
poort gehou. Die mark 
bied ’n wye verskeiden-
heid items – iets vir elk
een se Kerskous. Sit aan om ’n heerlike maaltyd 
te geniet en luister na musiekkunstenaars wat 
op Saterdae en Sondae optree. Dié mark samel 
fondse in om kostes, wat nie deur die regering 
gesubsidieer word nie, te dek en om produkte, 
wat deur gestremde inwoners gemaak word, te 
bemark. Skakel 012-940-0221, stuur ’n 
e-pos: info@nickelmarket.co.za of besoek 
www.nickelmarket.co.za.

Die Preto
ria Oos Ge
loftefees 
word weer 
vanjaar op 
16 Desem-
ber om 
9 vm ge-
hou. Almal 
is welkom om dit by te woon. Die Geloftefees 
is in die vorm van ’n erediens, wat deur ds Van 
Wyk Fischer gelei word en vind plaas op die 
terrein van die Ou Motorklub in Keuningstraat, 
Silverton, agter die Silverwater Crossing-inkop-
iesentrum. Mense moet hulle eie stoele saam
neem. Daar word ’n kollekte opgeneem om die 
uitgawes te dek. Ná die tyd word verversings 
geniet en saam gekuier. Vir navrae bel vir Oosie 
Oosthuizen (082-779-8576) of Bessie Keun 
(082-454-6060). 

Kersliggies Oppi-Plaas 
word van 15 tot 30 No
vember van 6 nm tot 
10 nm by Legends-avon-
tuurplaas op die R515, 
Rhenosterfontein gehou. 
Dié jaarlikse geleentheid 
bied ’n betowerende 
vertoning van liggies, ’n 
mallemeule, volop kos
kraampies en ’n nagmark. Daar is vermaak en 
’n lekker aand uit vir oud en jonk. Kaartjies vir 
volwassenes kos R80, vir kinders onder 12, R50 
en vir kinders onder drie, R5. Vir meer inligting 
besoek kersliggies.co.za, stuur ’n e-pos: 
info@kersliggies.co.za of skakel: 074-120-0279.

Fairtree Atterbury-teater bied vir ’n derde op-
eenvolgende jaar die Kersfeesstasie Opwip-Win-

kel van 4 tot 
8 Desember 
in die teater 
se voorpor-
taal aan. Die openingsaand op 4 Desember is 
van 5 nm tot 9 nm. Op 5, 6 en 7 Desember is die 
Kersfeesstasie oop van 9 vm tot 7 nm en op 
8 Desember van 9 vm tot 8 nm. Daar is dekor
items, handgemaakte leerprodukte, varsgebak, 
klei- en keramiekprodukte, koekies en beskuit, 
kinderboeke en Kersdekor. Gaan kuier saam, 
geniet ’n koppie koffie of glasie wyn en vul jou 
mandjie met eg Suid-Afrikaanse produkte in die 
aanloop na Kersfees. Die teater is in Daventry
straat 4, Lynnwood Manor. Skakel 071-686-7733 
of besoek kersfeesstasie.co.za.

The Jacquelines Expe-
rience: 45th Anniver-
sary takes the form of 
a black and white par-
ty on 30 November 
at Presleys, 2 Ernies 
Place, The Willows. 
This milestone event 
marks 45 years of 
unforgettable nights, 
legendary music and 
the iconic Jacquelines nightclub legacy. Dress in 
your finest black and white attire and get ready 
to dance to the best tunes from the 70’s, 80’s 
and 90’s. Entry is R180 at the door. The doors 
open at 7 pm and the party continues until 
2 am. No under 30’s are allowed.

Die Doeremark 
word elke laaste 
Saterdag van die 
maand vanaf 
10 vm by gedeelte 75, Boekenhoutskloofdrift, 
Cullinan gehou. Dit is 3 km vanaf OK Wadrif op 
die Molotopad, oorkant Eden Kerk. Daar is vars 
plaasprodukte, heerlike gebak, handwerk, pam-
perlang behandelings en sangers wat optree. 
Bel Brenda: 082-899-8856.

Wilge-teater hou ’n 
Kersfees-produksie, 
‘The proof of love’, 
op Woensdag 
20 November van 
7 nm tot 9 nm. Die 
teater is by Hoër-
skool Die Wilgers, 
Frankweg 8 en toegang is gratis. Op Sondag 
24 November om 1 nm word ‘Dankie tog vir 
Krog’ by dieselfde teater aangebied. Geniet die 
aand van lekker lag, baie gesels en poësie saam 
met Jak J Brits en André Odendaal. Kaartjies kos 
R150 en is by quicket.co.za beskikbaar.

Droomland is die naam van ’n musiekkonsert 
wat op 30 November van 10 vm tot 8 nm by die 
Pretoriase Nasionale Botaniese Tuine by Cusso
nialaan 2, Brummeria gehou word. Kunstenaars 
wat gaan optree, sluit in: Spoegwolf; Die Heu-
wels Fantasties; Will Linley; Neon Dreams; Van 
Pletzen; Schalk Bezuidenhout; Koos Kombuis; 

Die Melktert Kommis-
sie; Black Heidi; en 
Aya Nixon. Kaartjies 
is by plankton.mobi/
Events beskikbaar en 
kos R150 vir kinders 
onder 12 jaar. Fase een kaartjies vir volwassenes 
kos R250 en fase 2 kos R300. Sitplek in die goue 
kraal kos R1 850. 

‘Kersfees is 
hier’ word om 
10 vm op 7 De-
sember by 
Fairtree Atter-
bury- teater 
met Tiaan 
Slabbert, Ali-
cia Badenhorst, Dihan Keun en Ntshikeng 
Matooane aangebied. Die regie is deur Michelle 
Botha. Dié jaar word die Kersete by die De Lan
ges gehou: Ma Denise werk haar dood aan al 
die kosse, pa Kobus sukkel om die Kersliggies
te ontkoek en Boeta, Sussa en Rocky die hond is 
die heeltyd onder ma se voete. Oom Trevor wil 
net braai en tannie Gene is baasspelerig. Oupa 
is stokdoof en ouma wil net oorneem  . . . Klink 
bekend? Heerlike komedie en lekker Afrikaanse 
Kersgesang. Vader Kersfees kom ’n draai maak 
om al die maats se Kersbriefies persoonlik te 
kom haal. Daar is ook ’n foto- geleentheid saam 
met Vader Kersfees. Kaartjies kos R150 en is by 
seatme.co.za beskikbaar. Die teater is in Daven-
trystraat 4, Lynnwood Manor.

Het jy gehoor? / Have you heard?
brokkies/snippets

’n Bokboer van Cullinan is onder 
die barmhartige Samaritane van 
dwarsoor die land wat ’n bok

boer van Doornrandjies buite Cen
turion help om haar kudde weer 
op die been te kry. 
Veediewe het op 22 Oktober op 
Marlize de Witt se jong boerbok-
kudde toegeslaan. ’n Ram, 16 ooie 
en drie lammers is gesteel. Drie 
ander lammers van skaars ’n week 
oud is keelaf gesny. Marlize het 
gesê dat die bokke snags in ’n 
kampie met betonmure om slaap, 
omdat dit nou lamtyd is. Die veilig
heidswag, wat die kleinhoewe 
patrolleer, het haar kort ná 2 vm 
gebel om te sê dat hy oorrompel 
is, met ’n vuurwapen gedreig en 
aangehou is.

Die lamtyd sou na verwagting 
Marlize se grootste wees sedert sy 
die kudde, waarin sy haar hart en 

siel gesit het, in 2020 begin opbou 
het. Marlize en haar man, Tian, het 
in Mei getrou en het ’n deel van 
hulle trougeld gebruik om ’n ram 
te koop. Haar geliefde boerdery 
is binne een nag met wreedheid 
uitgewis.
Marlize is ’n veekundige wat daag-
liks met boere werk en die nuus 
oor haar kudde het vinnig versprei. 
Boere van reg oor die land het hul
le harte teenoor haar oopgemaak. 
Sy kry ’n boerbokram uit Upington, 
twee boerbokooie uit Rietkuil in 
Mpumalanga en twee Kalahari 
Red-bokke uit Cullinan.
Wickus van Staden van Mellon-
tikos Kalahari Red-stoetboerdery 
buite Cullinan het ’n stuk grond in 
dié omgewing, waar Marlize haar 

nuwe kudde veilig kan ophou, vir 
haar aangebied en sy het nou ’n 
kans om met ’n nuwe boerbokras 
te begin teel.

Marlize saam met haar geliefde ram

Marlize de Witt met twee van haar 
lammertjies   Foto’s: Verskaf

Samaritane help Marlize om haar 
kudde weer op te bou

•  •  • •  •  •

•  •  •

•  •  •
•  •  •

Pretoria se destydse stadsraad 
het ’n kompetisie gereël waar 
argitekte ’n ontwerp vir die 

verfraaiing van kerkplein kon in-
stuur. Die wenners het ’n kontrak
teur gekies wat so eksentriek was 
dat hy later jare ’n uitgesproke on
dersteuner van antieke Egiptiese 
argitektuur aangestel het om ’n 
mausoleum op sy plaas te bou. Sy 
sarkofaag lê vandag nog daar al 
behoort die grond nie meer aan sy 
nasate nie.
Burgemeester Andrew Johnson se 
notules van 25 Oktober 1905 dui 
aan dat die kerk wat op kerkplein 
gestaan het, in die jaar van sy 
ampstermyn gesloop is. Die kerk 
en die plein was voorheen die 
eiendom van die Nederduits Gere
formeerde Kerk en is in 1896 vir 
die bedrag van £50 000 aan die 
Zuid-Afrikaansche Regering (ZAR) 
verkoop, op voorwaarde dat dit óf 
gesloop óf in ’n biblioteek omskep 
word.
Die sloping van die kerkgebou is 
in 1905 afgehandel en die ZAR het 

die grond aan die munisipaliteit 
oorgedra op voorwaarde dat dit ’n 
oop stuk grond bly. Burgemeester 
Johnson se notules wys dat Sa
muel Marks op 3 Februarie 1905 ’n 
ornamentele fontein vir kerkplein 
aangebied het. Die aanbod is aan
vaar. Dié fontein is later jare na die 
Pretoria-dieretuin geskuif en deur 

president Paul Kruger se stand-
beeld vervang.
In 1910 is die kompetisie vir die 
verfraaiing van kerkplein geloods. 
Van die inskrywings is in ’n ‘Pretoria 
News’ bylae van 7 Oktober 1910 
gepubliseer. VS Rees-Poole in sa-
mewerking met William B Bar
boure het die eerste prys in die 
kompetisie gewen. Hulle het An-
dries Mauritz Mostert as boukon-
trakteur aangestel.

Andries
Andries, ook bekend as Andrew, 
was ’n nasaat van Johannes Mos
tert, wat in 1652 saam met Jan van 
Riebeeck in die Kaap aangekom 
het. Hy is op 21 Augustus 1868 in 
die Paarl, Breederivier gebore as 
die seun van Johannes Jacobus 
Mostert en Gezina Hendrika Jo
hanna, ’n nooi Londt.
Op die ouderdom van 17 jaar is 
Andries Kimberley toe waar hy vir 
’n ruk op die spoorweë gewerk 
het. Met die goudstormloop is hy 
Barberton toe. Dit het hom drie 
maande geneem om Barberton te 
bereik en hy het pennieloos daar 
aangekom. 
Andries was redelik suksesvol met 
sy delwery by die Duiwel se Kan-
toor en het die geld gebruik om ’n 
transport-onderneming te begin. 
Die eksperiment het gefaal – net 
twee van sy osse het oorleef en die 
res is aan longsiekte dood. Dit is 
hoe Andries vir die eerste keer in 
1886 in Pretoria beland het.
Hy het kort daarna saam met sy 
broer, Petrus Jacobus Mostert, en 
dr Leander Starr Jameson, Frede
rick Rutherfoord Harris en George 
Pauling op die plaas Roodepoort 
uitgekamp. George Pauling was ’n 
Britse ingenieur wat by die spoor-
weë betrokke was en die maat

skappy Pauling & Co ses jaar later, 
in September 1892, gestig het.

Jameson
Bykans tien jaar ná Andries saam 
met dié mense gekamp het, sou 
dr Leander Starr Jameson, Britse 
koloniale administrateur van Rho
desië, die mislukte Jameson-inval 
oor Oujaarsnaweek van 1895-96 
uitvoer. Hy is deur Cecil John 
Rhodes, wat die ZAR in ’n Britse 
kolonie wou omskep, aangestel. 
Dr Jameson (1853-1917) se taak 
was om ’n mag op die been bring, 
wat die ZAR vanaf ’n deel van Bet-
sjoeanaland, wat aan Rhodes se 
British South Africa Company be
hoort het, binne te dring.
Frederick Rutherfoord Harris, ’n 
Britse politikus, was in 1895 by die 
polemiek oor die Jameson-inval 

Na bladsy 20

Andries Mauritz Mostert
Bron: Men of the times

Andries se sarkofaag in die Mostert- 
mausoleum
Bron: artefacts.co.za; foto: Roger Fisher

Die eerste prys, gewen deur VS Rees- Poole en William B Barboure in die ‘Pre-
toria News’ bylae van 7 Oktober 1910   Bron: artefacts.co.za

Die Mostert-mauso-
leum 
Bron: artefacts.co.za; foto: 
Roger Fisher

toeka se daetoeka se dae

Andries se sarkofaag lê verlateAndries se sarkofaag lê verlate
in sy omstrede mausoleum in sy omstrede mausoleum 

toeka se dae

ook as kapel kan dien. Andries is 
op 16 Februarie 1939 in die ouder-
dom van 70 jaar op Balfour oor
lede.
Die mausoleum is ongeveer 200 me-
ter van die Kaaps-Hollandse opstal 
wat Herbert Baker ontwerp het. 
Die mausoleum het hoë vensters 
met ingevoerde diep-blou glasu
ring. Die teëldak is van blou-grys 
klip en die vloer van swart marmer. 

Andries se sarkofaag is aan die 
verste kant van die ingang sigbaar. 
Daar is laaie in die mure ingebou 
om die kiste van toekomstige Mos
tert-nageslagte te huisves – iets 
wat nie meer sal kan gebeur nie, 
omdat die grond nou aan buite
landers behoort en die familie nie 
meer toegang tot die fasiliteite 
het nie.

Nasate
Andries en Ida se seun, Andrew 
Mauritz Mostert, is op 8 Augustus 
1897 in Johannesburg gebore. 
Hy is met Kathleen Anne, ’n nooi 
Joyce, getroud. Andrew was ver-
antwoordelik vir die eerste toeriste 
safari’s in die Kruger Nasionale 
Wildtuin en het tussen 1926 en 
1937 die enigste toerisme-kontrak 
gehad. Hy was ook die eienaar van 
vier van die plase wat die oor-
spronklike kern van die Timbavati- 
wildtuin (toe as die Umbabat-
natuurreservaat bekend) gevorm 
het.
Andrew is op 27 Julie 1962 op Wel-
gelegen, Balfour oorlede. Andrew 
se seun, Peter Andrew Mauritz 
Mostert, was ’n ekoloog en stigter 
van verskeie ekologiese rade en 
het in 1956 aan die stigting van 
Timbavati gewerk.
Peter se seun, Mauritz, het groot 
gedeeltes van sy jeug op sy pa en 
oupa se plase in Timbavati span-

deer en was daar toe die Kruger 
Nasionale Wildtuin se grensdrade 

op Timbavati se oostelike grens 
opgerig is. 
Hy was ’n ekspedisiegids in Suid-
Afrika en Botswana en ’n koördi
neerder vir dokumentêre vervaar-
digers, wat saam met ‘National 
Geographic’ werk. Mauritz is ’n 
skilder, skrywer, fotograaf en illus-
treerder. Hy is met Laurens van der 
Post se dogter, Cari, ook ’n skrywer, 
getroud en hulle werk saam aan 
Wildmoz, ’n webwerf wat op wilde 
diere, Afrika-volksverhale, stories, 
kuns en bewaring fokus.

Verlate sarkofaag . . .Verlate sarkofaag . . .
Vanaf bladsy 19

betrokke. Om die inval in die res 
van die wêrelds se oë te regverdig, 
moes dit met ’n kunsmatig aange-
wakkerde revolusie onder die Uit-
landerbevolking van Johannes-
burg saamval. Op instruksie van 
Rhodes, het Frederick ’n boodskap 
aan ‘The Times’ gestuur wat dit 
valslik laat lyk het asof dr Jameson 
optree op ’n direkte versoek om 
hulp.

Johannesburg
Andries Mostert is vanaf Roode-
poort na Johannesburg, wat nog 
net ’n mynkamp was, en het suk-
sesvol met grond begin spekuleer. 
Hy het ook weer op die spoorweë 
begin werk en met die konstruksie 
van die treinspoor tussen Elands-
fontein en Braamfontein het hy 
100 plekke om te delf afgemeet. 
Ná die treinspoor voltooi is, is hy as 
agent vir Robinson en Muro, wat 
die deel van die Pretoria-Elands-
fontein spoorlyn tussen Pretoria 
en Irene gebou het, aangestel. Ná 
hy self ’n kontrakteur geword het, 
het hy onder andere die kontrak vir 
die Doornfontein-reservoir vir die 
Johannesburgse stadsraad gekry.
Andries is met Ida Frida Maria 
Koepnick, wat op 18 Februarie 
1877 in Berlyn, Duitsland gebore 
is, getroud. Hulle het sewe kinders 
gehad: Andrew Mauritz Mostert; 
Johannes Frederick Theobald Mos
tert; David Borck Mostert; 

Zoe Florence Gertrude Mostert; 
Frieda J M Mostert; Yvonne Alida 
Isabella Anderson; en Elma Louise 
Hildegonda Jelks.
Andries was die stigter-voorsitter 
van Yskor, wat toe die Suid-Afri-
kaanse Yster en Staalkorporasie 
was, en ook een van die eerste 
Suid-Afrikaanse direkteurs van Bar-
clays Bank. Onder sy vriende was 
daar baie politici, soos generaal 
Jan Smuts.

Mausoleum
In 1912 het Andries vir Herbert 
Baker aangestel om sy huis, Wel
gelegen, op die plaas Rietbult in 
die Balfour-distrik van Transvaal 
te bou. In 1933 het hy vir Gerard 
Moerdijk, die uitgesproke onder
steuner van antieke Egiptiese argi-
tektuur en argitek van die Voor-
trekkermonument, gevra om ’n 
Mostert-mausoleum op Rietbult 
te bou.
Reeds in sy testament van 1925 

het Andries instruksie gegee dat 
die mausoleum voor sy dood ge-
bou moet word. Die testament lees 
dat hy in ’n kelder op die plaas te 
ruste gelê moet word en dat dié 
kelder ten minste 100 liggame 
moet kan huisves. 
“Dit is my wens en begeerte dat 
my liggaam ná my dood gebalsem 
moet word en in ’n kiaatkis (met 
staalbedeksel aan die binnekant) 
gesit moet word en dat ek in die 
bogenoemde kelder begrawe 
moet word deur ’n aangeduide 
dominee van die Nederduits Gere-
formeerde Kerk,” het sy testament 
gelui.
Moerdijk het Andries in Maart 1933 
besoek met voorlopige sketse van 
die beplande mausoleum. Daarna 
het hy kwotasies vir die klipmessel-
werk gekry en het voorgestel dat 
WF Barker, glo die beste klipmes-
selaar in die Unie, gebruik moet 
word. P Ley & Co het die sarkofaag 
voorsien, gemaak uit die versoekte 
blok graniet vanuit Parys, Vrystaat.
Andries se heel laaste testament 

is 6 Februarie 1937 gedateer. Teen 
dié tyd moes die mausoleum al
klaar gewees het, want hy stipu
leer: “Alle liggame wat in die mau-
soleum geplaas word moet gebal
sem word en in toepaslike kiste 
geplaas word en geen as van ver-
assing mag in die mausoleum ge-
plaas word nie.”
Daar was ’n inseëningseremonie, 
wat beteken dat die mausoleum, 
wat van sandsteen van die plaas-
like Rietbult steengroef gebou is, 

Barberton van ouds in die jare toe Andries daar gedelf het 
Bron: ‘Photo History of Barberton 1884 – 1984’; Barberton stadsraad

Die eerste 
transport
roete na 
Barberton
Bron: ‘Photo 
History of 
Barberton 
1884 – 1984’; 
Barberton 
stadsraad

Die huis Wel-
gelegen op 
die plaas 
Rietbult
Foto: welge
legen-manor.
co.za

’n Vroeë poskaart van kerkplein, gedateer 10.2.08   Bron: artefacts.co.za

Andrew 
Mauritz 

Mostert
Foto: myheri-

tage.com

Mauritz Mostert, Peter se seun
Foto: wildmoz.com

Die hoeksteen by Welgelegen lees: 
“Gelegen door Frida Mostert, 26 De-
sember 1912. Bouwmeesters Herbert 
Baker & Fleming”
Bron: artefacts.co.za; foto: Roger Fisher

Peter 
Andrew 
Mauritz 
Mostert
Foto: ancestry.
com

Cari Mostert   Foto: wildmoz.com

’n Skets van 
kerkplein, 
Pretoria deur 
William M 
Timlin met 
die Paleis 
van Justisie, 
regs en die 
poskantoor 
links
Bron: artefacts.
co.za

toeka se dae

Die Stofpadtrappers, ’n sosiale 
fietsrygroep wat met hulle 
bergfietse in die stofpaaie 

oos van Pretoria ry, het die historie
se Malleson-melkplaas op 20 Okto
ber besoek.
Hulle sê dat hulle tydsberekening 
nie wonderlik was nie, want die 
rit op die plaas, wat deesdae as 
Hazeldean Valley bekend staan, se 
bergfietsroetes het begin net toe 
die kalfies vir ontbyt nader gestaan 
het.
Die hoofgroep het so 40 km gery 
en ’n paar van die trappers het 
kortpad na die brouery op die 
plaas gevat toe die dors hulle oor
val het. 
Hazeldean was die naam van die 
suidelike helfte van die plaas 
Zwartkoppies en in Junie 2012 het 

Die Bronberger die storie van die 
Mallesons se historiese melkplaas 
vertel en verduidelik hoe hulle 
aan die buurplaas, The Willows, se 
Strubens verwant is. 
Harry en Fred Struben was seuns 
van die Hollandse skeepskaptein, 
Johan Marinus Struben, wat in 
die 1860’s belangrike poste in 
die Zuid-Afrikaansche Republiek 
beklee het. Harry het The Willows 
in 1862 gekoop en Fred het as sy 
assistent gewerk. Hulle het later vir 
die ontdekking van goud aan die 
Witwatersrand bekend geword. 
Harry Struben is in 1868 met Mary 

Cole getroud. Hulle 
het op The Willows 
gewoon en Harry 
het Hazeldean later 
ook aangekoop. 
Toe hy in 1915 
oorlede is, het sy 
seun, Arthur, Ha-
zeldean geërf. Dele 
van die plaas, soos 
die deel waar Silver 
Lakes en Silver 
Oaks vandag is, was 
reeds verkoop. 
Charles Malleson 
het Hazeldean in 

1944 by sy oom, Arthur Struben, 
gekoop. Charles se ma, Beatrice, 
was Arthur se suster. Charles was 
met Rhoda, ’n nooi Kotzé, getroud 
en hulle het twee seuns gehad, 
Harry en Ivan. 
Toe die gesin op Hazeldean aan-
kom, het hulle in die ou opstal ge-
woon en Charles het begin om die 
groot opstal met die Kaaps-Hol-
landse gewels te bou. Dié opstal 
kan vanaf die N4-snelweg, oos van 
Silver Lakes, gesien word.

Stofpadtrappers besoek 
historiese melkplaas

’n Olieverfskildery van die skuur op Hazeldean in 
vervloë dae

Charles Malleson

Só het die gewelhuis 
op Hazeldean, wat 
van die snelweg af 
gesien kan word, in 
1960 gelyk

Drinktyd vir die kalfies

Die Stofpadtrappers by die skuur op 
die Mallesons se historiese melkplaas   
Foto’s: Verskaf

ons menseons mense

Rantreekse wat voorheen as 
deel van die Bronberg gesien 
is, staan vandag onder ander 

name bekend. Toeka se mense het 
die Bronberg al by Klapperkop 
loop haal; ’n rantreeks wat vandag 
as Waterkloofrant bekend staan.
Deesdae sê die mense egter dat 
die Bronberg by die Faerie Glen- 
natuurreservaat begin en platter 
begin word tot dit naby die Bronk-
horstspruit-Bapsfonteinpad (R25) 
doodloop.
Lesers vra gereeld oor die Bron-
berg se ligging en oor die jare het 
ons ’n hele paar artikels oor dié 
onderwerp gepubliseer. In Okto-
ber 2013 het ’n leser vir ons ’n 
kaart, wat in 1947 deur die Pretoria 
Publisiteitsvereniging gepubliseer 
is, gestuur. Dié kaart dui aan dat 
’n rantreeks genaamd ‘Bronberge’ 
deur Muckleneuk loop.

1841
Tog was die naam ‘Bronberg’ nie 
altyd die rantreeks se naam nie. 
Die naam ‘Baronsberg’ kom her-
haaldelik in die ‘inspectie’-rapport 
van 1841 voor, alhoewel dit soms 
as ‘Berens’- of ‘Bronsberg’ geskryf is.
Uit die beskrywing van die grense 
van sekere plase in ons distrik kan 
ons min of meer bepaal hoe die 
rantreeks volgens die eerste in
trekkers geloop het. Daar word 
verwys na die plaas “Tiegerpoort 
gelegen aan Brons Berg”, die plaas 
“Garstvontyn gelegen aan die Be
rensberg” en die plaas “Elandshoek 
gelegen aan Baronsberg”.

Op die oog af lyk dit asof 
al dié name variasies is van 
die rantreeks wat ons van-
dag as die Bronberg ken.

1955
Die boek oor Pretoria, wat 
met die stad se honderd-
jarige bestaan in 1955 uit-
gegee is, ‘Pretoria (1855-
1955), History of the city of 
Pretoria’, sê dat die eerste 
intrekkers in die gebied die 
Baronsberg se begin naby 
Klapperkop gesien het. 
Volgens dié boek het die 
Baronsberge op Tieger
poort begin en weswaarts 

gestrek na Garsfontein waar die 
rand suid gedraai het, terwyl ’n uit-
loper weswaarts gestrek het – die 
rant wat vandag Waterkloofrant 
genoem word. 
Tog, geografies gesproke, is 
Muckleneuk of Bronbergrant nie 
die voortsetting van die ‘Barons
berg’ nie, maar wel van die Skurwe
berg.

Kerk
Baie mense ken die naam ‘Bron-
berg’ van die NG Gemeente Bron-
berg in Sunnyside, wat tot in die 
1980’s landswyd een van die groot-
ste gemeentes van die Nederduit
se Gereformeerde Kerk was.
Dié gemeente het sy naam te dan-
ke aan een van sy eerste diakens, 

Carl Basson van 
Lynnwood. Hy 
het destyds as 
aktevervaardi-
ger toegang tot 
die kantoor van 
die landmeter- 
generaal gehad 
en toe aange-
kondig is dat 
mense met 
voorstelle moet 
kom vir die 
nuwe gemeen-
te se naam, 
het hy in dié 
kantore gaan 
rondsnuffel.
“Ek het op ’n 
kaart van 1875 
afgekom en 
ontdek dat die 
rant wat van 

Die Wilgers tot by Unisa in Muckle-
neuk strek, eers as die Bronbergen 
bekend gestaan het. Die Fonteine 
is toe nog De Bronnen genoem. 
NG Gemeente Bronberg se kerk-
gebou is deur Hendrik Vermooten 
ontwerp en op 22 Januarie 1955 
ingewy. Op die vergadering wat 
die gemeente gehou het, is ver-
skeie name, soos Immanuël, Sun
nyside en Ebenaeser voorgestel, 

maar toe Carel verduidelik het 
waar die naam ‘Bronberg’ vandaan 
kom, het die meeste mense daar-
voor gestem. 
Op kaarte van 1955 word gedeel
tes van die Baronsberg ‘Elliot-rif’ en 
‘Glastonbury-rif’ genoem. Elliot-rif 
strek so min of meer van Solomon 
Mahlangurylaan (Hans Strijdom) 
tot by die poort van Zwavelpoort. 
Glastonbury-rif begin by daardie 
poort en strek verder Tierpoort se 
kant toe. Vandag is die Nkwe-rif 
ook ’n bekende naam wat aan die 
rif oos van Glastonbury-rif behoort.
Waar die name ‘Elliot’ en ‘Glaston-
bury’ vandaan kom, kon ons nog 
nie uitvind nie. En waar die naam 
‘Baron’ vandaan kom, is ook nie se-
ker nie. Die titel ‘baron’ was aan die 
boere bekend omdat verskeie van 
die Hollandse goewerneurs aan 
die Kaap die titel gedra het. Dit lyk 
of niemand weet of die bergreeks 
na ’n baron of iemand met die van 
‘Baron’ vernoem is nie. 

Die Bronberg in Faerie Glen-natuurreservaat   Foto: alltrails.com

Die pikswart uitgedroogde stompe van die 
bobbejaanstert lyk dalk of hulle dood is, 
maar as die eerste reën kom word groen 

blare binne ure uitgestoot tot die plant vroeg-
somer met massas pers blomme pryk.
Die bobbejaanstert, Xerophyta retinervis, val in 
’n familie wat as opstandingsplante bekend 
staan. Dié plante oorleef brande, hulle blom 
veral goed ná ’n winter-brand, en kan vir lang 
tydperke sonder water in baie warm of baie 
koue toestande met sterk winde oorleef. As dit 
reën hidreer die plant en hervat sy volle meta
boliese funksies binne 24 tot 72 uur. 

Spesies
Daar is 50 spesies in dié genus, waarvan nege 
in Suid-Afrika voorkom. Die genusnaam is van 
die Griekse woord ‘xeros’, wat ‘droogte’ beteken, 
en ‘phytos’, die woord vir plant, afgelei. Die 
naam verwys na ’n genus wat verdorring kan 
weerstaan. Die Latynse woord ‘retinervis’ verwys 
na ’n netwerk are.
Die bobbejaanstert het baie tradisionele ge
bruike. Die Zoeloes noem hom ‘isiphemba’ of 

‘isiqumama’ en rook sy wortels om asma te 
verlig. Rook van die hele plant word ingeasem 
om neusbloeding te stop. Hulle gebruik sy bas 
teen algemene pyne.
Wetenskaplikes het eers later agtergekom dat 
die aktiewe bestanddeel in dié plant, amento-
flavoon, ’n anti-inflammatoriese middel met 
pynstillende eienskappe is. Dit is dieselfde mid
del wat in ginkgo-ekstrak gevind word.

Geharde
Die geharde, veselagtige stamme word tradi
sioneel gebruik om matte, borsels en tou te 
maak en om hutte en skerms mee te bou. Die 
Voortrekkers het klein blokkies van ’n bobbe-
jaanstert se stam as potskuurders en skuurbor
sels gebruik.
Die bobbejaanstert groei in grasland op rots-
agtige koppies in vlak grond. Dié struik is ge-
woonlik omtrent 0,6 meter hoog, maar in guns
tige toestande kan hy tot 1,8 meter hoog word.
Dig gepakte wortels groei die hele lengte van 
die hoofstam af tot hulle die grond bereik. Die 
lang, smal blare is liggroen en verskyn in trosse 

oor die stam. Die pers blomme word aan lang, 
dun stammetjies gedra. 

Vriende van Moreletakloof-natuurreservaat daag om 6.30 vm op om te help om uitheemse indringerplante 
in dié reservaat uit te roei. Die groepie kom op Woensdae byeen en werk stil-stil diep in die veld. 
Foto: Vriende van Moreletakloof-natuurreservaat

ons omgewing

Bobbejaanstert is opstandingsplant

Indringers uitgeroei

Claudene Hope wys hoe pers die bobbejaansterte 
op Zwavelpoort blom 
Foto: Elaine Hope

Die Bronberg in Bronberg-bewarea 
langs Lynnwoodweg-verlenging
Foto: bronberg.co.za

toeka se daetoeka se dae

Kan jy my sê waar die Bronberg lê?Kan jy my sê waar die Bronberg lê?

Dié kaart van 1947 dui aan dat die Bronberg deur 
Muckleneuk loop   Bron: Pretoria Publisiteitsvereniging

NG Gemeente Bronberg 
in omstreeks 1960 toe die 
Uniegebou nog van die kerk 
af sigbaar was
Foto: Wikipedia

alien & invasive plants

T ecoma stans (yellow bells/
geelklokkies) is a listed Ca
tegory 1b alien and invasive 

plant species in terms of the 2014 
Alien and Invasive Species Regula-
tions of The National Environmen-
tal Management Biodiversity Act 
(NEMBA) (Act No. 10 of 2004). Land 
owners are compelled to control 
and eradicate it as far as possible 
from their properties.  
Origin: Tecoma stans is native to 
the tropical Americas (e.g. South-
ern USA, Mexico, Ecuador, Peru and 
the Caribbean) and has invaded 
the eastern parts of South Africa. It 
was introduced as an ornamental 
shrub due to its showy, long-last-
ing yellow flowers, fast growth and 
hardiness as a hedge plant. It is the 
national flower of the Bahamas.

Description: It is considered a 
shrub or small tree up to 6m in 
height, which is mostly evergreen. 
The compound leaves are bright 
green (paler below) with sharply 
toothed leaflets (5-13). Bright yel-
low trumpet-shaped flowers are 
borne in spring, throughout sum-
mer, in terminal sprays, maturing 
into brown capsules (12-20cm 
long) splitting open to release 
multiple papery-winged seeds dis-
persed mostly by wind and urban 
storm water systems.  

Impact: As a frost-tolerant and 
drought-hardy shrub, it invades 
disturbed areas such as roadsides, 
railway lines, wasteland, open 
spaces, domestic gardens and 
water courses. Seeds are highly 
viable with a germination rate up 
to 90%. It forms dense stands that 
eliminate indigenous vegetation, 
altering ecosystem structure and 
functioning.  
Control methods: Tecoma stans is 
a difficult plant to control, as there 
are no registered herbicides for 
the plant. It produces many new 
stems when cut down. Mechanical 
removal (pull out with tree-pop-
per; dig out; cut down; ring bark) 
is advised, in combination with 
general herbicides, until the plant 
is eradicated. The Agricultural Re-
search Institute’s Plant Protection 
Research Institute has identified 
two biological control agents (fly 
and beetle), but the degree of 
damage caused by these agents 
are negligible and still under evalu-
ation.  
Indigenous alternatives: In natu
ral areas, invasive species should 
not be replaced by other plants 
not occurring naturally in the area. 
In domestic gardens the following 
shrubs with yellow flowers can be 
planted: Tecomaria capensis (Cape 

honeysuckle/Kaapse kanferfoe-
lie), Rhigozum obovatum (yellow 
pomegranate/geelberggranaat), 
Bauhinia tomentosa (yellow Bauhi-
nia/geelbauhinia), Grewia flaves
cens (sandpaper raisin/skurwe
blaarrosyntjie); Grewia flava (velvet 
raisin/fluweelrosyntjie), Ochna 
serrulata (small-leaved plane/fyn-
blaarrooihout), Hypericum revolu
tum (small-leaved curry bush/
kleinblaarkerriebos). 

Visit www.invasives.org.za for
more information on alien and
invasive plant and animal spe
cies.

Tecoma stans (yellow bells/geel
klokkies)

Tecoma stans (yellow bells/geel
klokkies)

Alien and Invasive Plants: Tecoma stans

This article was sponsored 
by Seringveld Conservancy.

Tecoma stans (yellow bells/geel
klokkies)   Foto’s: Petro Lemmer

Kuma, die hondjie met misvorm-
de bene wat verlate voor ’n huis 

in Bronkhorstspruit gevind is, het 
’n tuiste gevind.
’n Woordvoerder vir Wet Nose Die
reskuiling het vroeër verduidelik 
dat Kuma se beentjies so abnor-
maal ontwikkel het omdat sy in 
’n klein ruimte, waar sy nie kon 
rondbeweeg nie, ingeperk was. ’n 
Spesialis het verduidelik dat haar 
ligamente gekrimp het omdat sy 
haar bene nie genoeg kon strek 
nie en sy erg ondervoed was.
Wet Nose het die goeie nuus gekry 

dat Kuma ’n operasie kon onder-
gaan om haar beentjies met die 
hulp van spalke reguit te maak 

en dat haar 
herstelproses 
twee maande 
sou duur.
Op die ou-
derdom van 
nege maande 
is Kuma reeds 
deur so baie, 
maar haar 
gees was 
nie gebroke 

nie en Wet Nose se woordvoerder 
het gesê dat Kuma een van die 
gelukkigste honde is wat hulle nog 
gehuisves het. “Haar vreugde is 
aansteeklik.” 
Danksy die hulp van die Wet Nose-
span en die gemeenskap se onder-
steuning het Kuma se beentjies 
pragtig genees en in Oktober het 

sy ’n vir-altyd-huis gekry. Nou 
spandeer sy haar dae omring deur 
dieremaatjies met baie ruimte 
om te hardloop en speel en haar 
vreugde met haar huismense te 
deel.

“ I hear the sound of distant drums” was the 
observation of the Tierpoort community on 

the morning of 2 October. It was the Tierpoort 
Seniors group being hosted and treated by 
Andries and Linka Bruyns from Klitsgras Drum-
ming in Leribisi Road.
The guests were welcomed with coffee and hot 
chocolate for the usual sharing of birthdays 
and local news. From there they moved to the 
drumming circle boma where the adventure 
began.
Andries and his percussionists, Craig Willis and 
Tore Gune, started off with simple rhythms and 
tones to accustom the guests to their djembe 
drums. 

After an hour the group could play in different 
tunes and even exchange groups. Craig handed 
out more percussion instruments for those 
daring enough to dance around the boma fire. 
All the seniors participated with laughter and 
excitement.

Tired but fulfilled, they returned back to the hall 
where they could enjoy Mimosa cocktails. Af-
terwards delicious pizzas, out of Klitsgras’ pizza 
oven, were served.
The old quote, “One is never too old to learn 
new things,” was so appropriate on this beauti-
ful morning.

Van links na regs: Hanlie Neethling; Yvette Otto; Marie Jordaan; en Elmarie van Staden met hulle blom-
tooisels op die kop by Rayton se Tuinkuierdag op 26 Oktober. Die dag is deur die Hervormde Kerk Pre-
miermyn aangebied   Foto: Verskaf

Kuma by haar nuwe huis

Kuma ná die operasie aan haar 
voorbene   Foto’s: Wet Nose

Eagerly 
await-
ing the 
pizzas

Kuma kry ’n huis

Kuma ná sy gered is.

dieresakedieresake

Seniors join a drumming circle

The seniors enjoying the drumming

Tuinkuierdag

mymerkos

Lientjie Wessels

Een van my gunsteling en 
vroegste kosherinneringe is 
my ouma Marie Wessels se 

kluitjies met rabarber en vla en 
vars witbrood met uitgebraaide 
varkvet en kappertjieblare met ’n 
sprinkel sout en witpeper. 

My ouma en oupa Wessels het na 
my oupa se aftrede uit die korrek
tiewe dienste met ’n gevierde 
loopbaan in Soutpansbergweg, 
Rietondale gebly en ons het net 
om die hoek in Annie Bothalaan in 
Riviera gebly. 
In hierdie tyd in die Moot in Preto-
ria het ek menigte gelukkige oom blikke en gewaarwordinge gehad. 

Dit is hier waar ek ’n massiewe bos 
kappertjies soos gister onthou. 
As jong kind het ek baie tyd buite 
in tuine en die veld deurgebring, 
want dit was hier waar my fanta-
siewêreld met mitiese wesens soos 
feetjies, dwergies en ander kinder-
drome regtig tot uiting kon kom. 
Ek onthou ’n dag terwyl ek om 
hierdie bos gedraai het, diep in ge-
dagte saam met die nuutste rol
spelers op my skynverhoog. Daar 
is my ouma, wat uit die hoek van 
my oog verskyn met ’n dik sny 
vars witbrood, dik gesmeer met 
varkvet, sout en witpeper. Sy het 
’n paar van die ronde peperagtige 
blare gepluk en bo-op die vet en 
brood geplaas en vir my gegee om 
te proe. 
Groot was my verbasing dat hier
die gunsteling blomme en blare 

van my eetbaar was en net daar 
het die luukse oordadige smaak 
van smeerbare varkvet, peper, sout 
en hierdie sambreelblare een van 
my gunsteling etes geword.
Varkvet as smeer en om mee te 
kook kom natuurlik al van Jan Van 
Riebeeck se dae aan die Kaap, wat 
dit saamgebring het uit Holland. 
Ek is egter onseker waar die tradi-
sie van kappertjies op vet en 
brood vandaan kom. Die blomme
tjie kom van sentrale Meksiko en 
Suid-Amerika en iewers hier aan 
die suidpunt van Afrika in die laas
te 100 jaar het dit deel van ’n 
smaaksensasie geword wat heel-
wat mense van my generasie en 
ouer ken.
Die meeste mense ken net die 
varkvet op brood, maar na vele 
gesprekke, onder andere in die 
Kokkedoor-kombuis, weet ek daar 
is ander mense behalwe ek wat 

In ‘Mymerkos’ hoor ons graag van lesers oor resepte wat heim­
wee wakker maak. Lesers is welkom om vir ons ’n ou familie­
resep te stuur saam met ’n foto van die ma of ouma wat die 
resep ’n familiedis gemaak het of ’n foto van hoe so ’n dis lyk.

Ouma Marie se vars brood met varkvet en  kluitjies met kaneelsuiker

dit ook ken. Ek eet dit nog graag 
maar nie te dikwels nie en verkies 
nou om dit met nog ’n paar vars 
elemente te kombineer.

Souskluitjies
Die ander eg Suid-Afrikaanse ge-
reg, en seker my gunsteling gereg 
ooit, is my ouma se souskluitjies 
met vla en rabarber. Die oorsprong 
van kluitjies is onduidelik maar dit 
deel wel ’n geskiedenis met melk-
kos waarvan beide bedien word 
met kaneelsuiker asook Dombolo, 
wat meer tradisioneel met bredies 
en afval bedien word. 
Vir my sal kluitjies altyd mymerkos 
wees, ’n bakkie vol kluitjies met vla 
en rabarber sal my altyd terug
neem na Sondagmiddagete in 
Pretoria in die sewentigerjare en 
vroeë tagtigs, almal om die ronde 
eetkamertafel met die dubbeldeu
re oop na buite en ’n lieflike uitsig 

oor die swembad en ’n bos kapper
tjies.
Hier is die resep vir varsgebakte 
witbrood, dik gesny en bedien 
met kappertjieblare, komkommer, 
grasuie, sout en witpeper.

Varkvet
500 gr varkvet gesny in blokkies en 
stadig gebraai op late hitte vir om-
trent 30 minute tot die vet goud-
bruin is.
Sny brood en smeer met afge-
koelde varkvet en bedien met van 
die kaiings, snye komkommer, 
kappertjieblare en blomme.

Souskluitjies
Bestanddele: 2 koppies koekmeel 
/ 1 eetlepel bakpoeier / 60 gr 
bruinsuiker / ¼ teelepel sout / 
50 gr botter in blokkies gesny / 
3 eiers / 200 ml melk / 1 teelepel 
vanielje ekstrak.
Metode: 
Sif die meel, bakpoeier, suiker en 
sout saam in ’n bak. Vryf die botter 
in die mengsel in tot dit soos 
krummels lyk. Meng eiers, melk en 
vanielje saam en voeg by die meel-
mengsel om ’n dik deeg te vorm. 
Maak ’n pot halfvol water en bring 
tot kookpunt. Skep eetlepels van 
die deeg in die kookwater en maak 
seker daar is genoeg spasie tussen 

die deegbolletjies. 
Sit die deksel op en 
prut vir ses tot sewe 
minute. Moet in hier
die tyd nie die deksel 
afhaal nie om seker te 
maak jou kluitjies val 
nie plat nie.
Skep uit met ’n gaat
jieslepel en bedien 
met botter en kaneel-
suiker of gestoofde 
rabarber of bloubes
sies en vla.

Kluitjies met rabar-
ber en vla

Lientjie se onthou-goed

Vars brood met varkvet

Koskuns
tenaar, 
Lientjie 
Wessels

Dié foto is rondom 1950 op Margate-strand van 
Lientjie se oupa, generaal Christiaan Albrecht Wes-
sels en haar ouma Marie geneem. Die kinders op die 
foto is Lientjie se pa, Neels, en sy sussie, Marcia

mymerkosmymerkos

Deur die lens van ons lesersDeur die lens van ons lesers
In ‘Leserslens’ plaas ons foto’s wat die aard en gevoel van die Bronnie se verspreidingsgebied 
uitbeeld, soos gesien deur die lens van ons lesers. Jy is welkom om jou foto’s te stuur aan in-
fo@bronberger.co.za of om dit op ons Facebook-blad te plaas. Beskikbare ruimte bepaal 
hoeveel foto’s ons in ’n uitgawe kan gebruik. Ons bêre alle foto’s en poog om soveel moontlik 
in opvolgende Bronnies te publiseer. 

Die groen gras loop uit ná die veldbrande 
alles doodgebrand het
Foto: Emma Koekemoer

Elize Gunter wys hoe Ollie na die sonder
ondergang op hulle plaas, II Kloofen, kyk

“Nou wag ons net vir ’n gogga,” sê Eus de 
Clerk oor die foto wat hy geneem het

Ear flapping is irritating for 
both the owner and the dog. 
I’m responding to a reader’s 

letter regarding a Yorkie with itchy 
ears. She is asking why the parlour 
is pulling out the hair in the ears 
(plucking) and wants to know what 
she can do to soothe the ears. A 
veterinary consult is financially out 
of the question. 
Dogs commonly have itchy skin. 
Our first step is to make sure there 
are no parasites, such as fleas. 
Some dogs can happily manage 
with platoons of fleas and not itch 
at all whereas others are hyper-
sensitive and just need one flea to 
start scratching. 
Once we’ve ruled out the obvious, 
then the next most likely cause 
is atopy. Atopy is a generalised 
allergy to something in the envi-
ronment. It is difficult to find the 
cause and special allergy testing 
and desensitisation can be done, 
but has mixed reviews on efficacy. 
Food allergies are the last on the 
list, as they occur only in about 
20% of cases. 
The ears are considered part of the 
skin, as the entire ear canal all the 
way down to the ear drum is lined 
with normal skin. The ears are also 
a preferred area for the allergic 
disease to manifest as inflamma-
tion and itching. The ear canal then 
becomes inflamed and swollen, 
which decreases ventilation and 
causes exudation and wax produc
tion, further predisposing to in-
flammation. 

With long-term or recurrent in
flammation, the skin in the ear 
canal becomes thickened and even 
calcified and can obstruct the ear 
canal, which will predispose the 
ear to ongoing inflammation. Dogs 
are also inclined to scratch at the 
ear and shake the ears, which can 
traumatise the ear flap.
We call infection of the outer and 
middle ears otits externa and in-
terna respectively. Middle ear in-
fection can damage the nerve 
running through the ear and affect 
balance. Ear and skin disease are 
responsible for decreased quality 
of life in many dogs. 
Some dogs are predisposed due 
to allergies and other dogs have 
anatomical issues, which predis
pose them to ear issues: long 
floppy eared dogs, such as spaniels 
and bassets, dogs with very narrow 
ear canals and dogs with lots of 
hair in the ear canals. Poodles have 
a lot of hair in the ear canals but 
Yorkies less so, just long tufts from 
the outer portion, whereas hair in 
poodles goes all the way down to 
the eardrum. 
There is no easy solution – otits 
is difficult to manage, even with 
veterinary assistance. My advice: 
You will need to stop plucking the 
hair out of the ears as it causes 
inflammation.
If there is a wax build-up in the 
ears, this is due to irritation. Wax 
build-up can clog onto hairs. Rat
her soften the wax and rinse the 
ears and work on the cause of the 

irritation. There are many ear rinses 
available in vet shops. Ear rinsing 
should be done regularly but not 
too often as this, in itself, can irri
tate the ear canal. Moderation in 
all. Be careful of what you put into 
the ear. It is sensitive!
Omega 3 fatty acids are excellent 
to decrease the reactivity of skin to 
itch triggers. It is ideal to buy the 
best food possible – preferably a 
premium diet – which is designed 
for skin and joints and has supple-
mented omega 3 fatty acids.  
If this is too costly, then adding 
omega 3 fatty acids capsules 
(1 000 mg /10 kg) daily over the 
food would work. There are also 
many over the counter skin sup-
plements, just make sure you pur-
chase one that is for skin health, 

not just a shiny 
coat. Omega 3 
fatty acids take about two months 
to work their way into the skin cells 
where they become part of the 
structure. It is a long-term solution. 
Too much bathing will strip the 
skin of its natural oils. Do not bathe 
your pet with shampoo unless it is 
absolutely necessary, and then use 
a mild physiological pet shampoo. 
Allowing the natural skin oils and 
natural commensal skin bacteria 
to live undisturbed will also help 
reduce itchiness in general.
If your pet is predisposed to skin 
problems, an antibacterial and 
antifungal shampoo is best. The 
expensive mild ones are less harsh 
and stay more active on the skin 
than the cheaper varieties.

animal mattersanimal matters

Cullinan is in pers 
getooi
Foto: Antoinette 
Coetzee

Ná die reën dans die skoenlap-
pers in die windjie
Foto: Eus de Clerk

Ear flapping
                  Dr Liesel van der Merwe is a small animal medicine specialist. Send her your questions: info@bronberger.co.za.

Vier vraende gesiggies   
Foto: Eus de Clerk

Die bytjies is hard aan 
die werk
Foto: Huibrecht Horn

“Die mooi van vandag,” sê Emma Koekemoer 
oor dié foto van haar

Sonsondergang op Mooiplaats
Foto: Estelle O’Callaghan

’n Besige bytjie by ’n laventelblom
Foto: Antoinette Coetzee

Emma Koekemoer 
het dié toneel raak-

gesien

`Alet Erasmus het die sonsondergang oor Kleinfon-
tein bewonder

Sonsondergang op 20 Oktober na 
die lekker reën op Rooikopjes 
Foto: Wilna Coetzee

Sonstrale toor met grassade
Foto: Emma Koekemoer

Blommeprag in die mooiste, moo-
iste maand van Oktober   
Foto: Susan Roos

Die nuuskierigheid van donkies
Foto: Venessa Lourens ienaber

Susan Roos het dié skoenlap-
per raakgesien

Sonsopkoms op Onbekend
Foto: Ronell van der Merwe

ou poon se plotpraatjies

Jy kry net twee soorte spekskie
ters. Die een is daardie ou wat 
willens wetens sy spek skiet 

terwyl aanhoorder en verteller 
deeglik daarvan bewus is dat hier 
nou spek geskiet word. Die ander, 
gevaarliker soort, is dié spekskieter 
wat sy spek as die waarheid opdis 
en erger nog, wat self glo hy vertel 
’n reine waarheid.
Die Bronberg het deur die jare sy 
kwota spekskieters opgelewer en 
ek is bly om te kan berig dat hier 
vandag nog ’n paar stoet-spekskie
ters woon. Soos die ‘kunstenaar’ 
wat onlangs sy dors by Nico se 
drinkgat kom les het. 

Sukkel
Ander kunstenaars sukkel, maar 
hy kan nie voorbly nie, beweer die 
man. En dit het alles begin met sy 
meesterstuk wat hy baie gepas die 
Groot Vyf genoem het. As jy ’n suk-
sesvolle kunstenaar wil wees, moet 
jy ’n plan hê, sê Spekskieter, en sy 
plan was gholf.Hy het die groot vyf 
van Amerikaanse PGA-gholfwen-

ners al te pragtig op doek vasgelê. 
Dis nou volgens hom Gary Player, 
Arnold Palmer, Jack Nicklaus, Tiger 
Woods en nog een waarvan die 
naam hom nou ontglip. 
Saam op die doek met die legen
dariese gholfmanne het hy die 
groot vyf van Afrika, te wete renos-
ter, leeu, buffel, luiperd en olifant 
staangemaak – almal netjies op die 
18e puntjie van daardie beroemde 
Amerikaanse gholfbaan, St An
drews, sê hy so ewe.
Soos die voorsienigheid dit toe 
wou hê, kom die hoofkomitee van 
die PGA te hore van sy meester-
stuk en hulle stuur hulle Suid-Afri-
kaanse agent om daarna te kyk.

Kokkedore
Die agent, sê ons kunstenaar, het 
net een kyk gekyk en op die daad 
gebel om vir die kokkedore van 
die PGA te sê dis ’n meesterstuk. 
Sommer die volgende dag stuur 
die PGA-komitee ’n vliegtuig om 
kunstenaar en sy skepping te kom 
haal. En dis nie ’n Boeing of ’n 

Concord of iets nie, nee dié is te 
stadig. Hulle stuur een van hulle 
vegtersvliegtuie. 
Met sy meesterstuk onder die arm 
is hy vort in die vegvliegtuig waar 
hy en die loods lekker klets so oor 
die oorfone. Hy sê hulle praat nog 
só oor Tiger Woods en Bill Bush 
en goed, toe sê die loods hy moet 
vashou, hulle gaan land.

Land
En, wil jy nou glo, hulle land toe 
sommer daar op die PGA se St An-
drews op die fairway voor die 
klubhuis. Oor ’n drankie is die 
transaksie beklink. ’n Ooreenkoms 
is opgetrek wat aan die spekskie
ter die reg gee om 200 van die 
skildery se afdrukke te verkoop 
en met ’n sak vol dollars is hulle 
woerts-warts terug in Suid-Afrika. 
En weet jy, hy het nog net een van 
daai afdrukke oor en hy sal dit vir ’n 
winskopie aan my verkoop . . .
Koningin Liesbet het toevallig van 
sy talent gehoor en hom gevra om 
haar portret te doen. Só in haar 

skik was sy daarmee dat sy hom 
genooi het om by haar te kom 
kuier. Ses dae is hy soos ’n koning 

gepamperlang daar in Bucking-
ham-paleis en jy kan maar gaan 
kyk, die portret hang ewe netjies in 
die voorhuis . . . 
Gerhard Kleijn – Desember 2002

Twee soorte spekskieters

Bronnie van den Berg 

“Difficulty does not arrive to 
keep us trapped. It arrives to 
show us the way we are trap-

ping ourselves inside a life we no 
longer want.”
Brianna Wiest said this. She said 
this on a day I really needed to 
hear it. The same day I received 
the following daily motivation in 
my inbox: “In the midst of difficult 
situations, we experience intense 
feelings and struggle to find our 
way. We feel scared of the after-
math.” 
“When the uncertainty feels too 
overwhelming, focus on things 
you know for sure. Uncomfortable 
feelings will pass, this situation will 
change, and being calm will bring 
better results than letting negative 
thoughts consume you.”
How to stay calm in the midst of 
chaos? It’s by breathing, girlfriend. 
Yep, sounds like something you do 
in any case, but I can promise you 
that once I start spinning in circles, 
I don’t breathe. So, smell a flower: 
deep breath in through the nose. 
Blow out a candle: deep breath out 
through the mouth.
Margaret Paul writes that you can 
mindfully follow your breath to 
become present in your own body 
and embrace all of your feelings. 
“It’s about moving toward your 
feelings rather than running away 
from them with various forms of 
self-abandonment, such as staying 
focused in your head, judging 
yourself, turning to addictions to 
numb out, etc. All feelings are in
formational.”
Once you’re clear on exactly what 
your feelings about a situation 
are, you have to learn how to stick 
to the facts. Clinical psychologist, 
Alexandra Solomon, says that 
Buddhists explain suffering as two 
arrows. 
“The first arrow is the unfortunate 
event that happened to us – a 
painful arrow outside of our con-
trol. The second arrow is the story 
we tell ourselves about that event 
– this suffering is self-inflicted. Self-
love means not shooting ourselves 
with that second arrow.”
Sticking to the facts can really help 
you to accept the reality of a situa
tion. Arlin Cuncic writes that radi-
cal acceptance can be defined as 
the ability to accept situations that 
are outside of your control without 
judging them, which reduces the 
suffering they cause. 
“By accepting things for what they 
are, you can acknowledge your 
emotions without denying, avoid-
ing, or ignoring the situation. It can 
be an effective way to process your 
emotions and manage difficult 
experiences,” Arlin says.
Clinical psychologist, Adia Gooden, 
writes: “When I work with clients, I 
see the majority of their suffering 
coming from a longing for things 
to be different from how they are. 
What we resist persists,” Adia says. 
This means that when you deny 
what’s happening, you’re probably 

going to start ‘should-ing’ on your-
self: I shouldn’t have done this or 
that. It shouldn’t work out this way. 
This shouldn’t have happened.
Adia says that you’ll be better able 
to accept and move past the 
things you can’t control when you 
practice acknowledging your reali
ty in non-judgmental terms: This 
is the state of affairs. These are the 
circumstances. This is what’s going 
on. The word ‘accept’ is significant 
here. And acceptance is not the 
same as approval, girlfriend. You 
don’t have to like what is happen-
ing.
My daily motivation says that you 
regularly have to clean the lens 
through which you see the world. 
“Judgments, biases, and assump-
tions distort our perception of rea
lity. They keep you from embracing 
the vibrancy of life. Rather than 
jumping to conclusions, lean into 
curiosity and wonder.”
This will help you to break free 
from the shackles of “how it should 
be” and help you to face “how it 
actually is”. It will also help you to 
believe that whatever happens, 
you will be able to heal. Brianna 
Wiest says that the point of healing 
is not to return to a place where 
everything is perfect. Instead, it is 
to begin to develop the ability to 
respond to what’s imperfect.
“Healing is not a one-time event,” 
says Brianna. “It can begin with a 
one-time event – typically some 
form of sudden loss that disrupts 
our projection of what the future 
might be. However, the true work 
of healing is allowing that disrup-
tion to wake us from a deep state 
of unconsciousness, to release the 
personas we adapted into, and 
begin consciously piecing together 
the full truth of who we were 
meant to be.”

Girlfriend, it’s as Brianna says: “We 
heal when we learn how to adjust 
how we show up, not how we 
change what we show up to.” 
– Angie Kleijn

The second arrow
the final word






